Мұғалімдер не оқиды?
Өмірдің қуанышы көп алуыңда емес, басқаларға көп беруіңде, білім мен тәжірибеңді халыққа таратуыңда.
Б.Момышұлы.
«Артық білім кітапта, ерінбей оқып көруге» деп жайдан жай айтылмағаны айдан анық. Білім беру саласында болғандықтан артық білімді әрине кітаптан іздейміз. Соңғы 6 айда оқыған кітаптарым. Б.Момышұлының өз аузынан жазылылып алынған Александр Бектің «Волоколамское шоссе» мен «Ала жіпті аттама» деген төрт кітап. Алғашқы кітаптың құндылығы жайлы сөз қозғау артық шығар оны білмейтін адам кемде-кем деп ойлаймын. Бірақ, Бауыржан атамыздың батырлығымен қайсарлығынан басқа қатаң тәртіпке беріктігі, әңгіме арасындағы әзілдері,  сөзге шешендігі жеке-жеке бір төбе ғой. Шіркін! Біздің жігіттеріміз бейбіт күнде жүріп киіміне дұрыс қарай алмайды ғой. (ондайдың талайын көргенбіз). Б.Момышұлының солдаттары ұрыстан келсе де, үстіндерінде бір қылшық, бір қырыс болмаған ғой. Окоптан шығып немесе разведкадан келген бойы болған жайды хабарлауға қалай болса солай кірген емес, кірсе Б.Момышұлы «Қағынып, сілкініп, дұрысталып кел»,- деп қайтарып жібереді, деп жазылған. Б.Момышұлы қарамағындағыларға өте қатал болған. Бірақ, солдаттарының Б.Момышұлына деген құрметіне шек жоқ еді. Ұрыс кезінде шешім қабылдау мәнері қалай өзіне сай еді. А.Бек кітапта И.В Понфиловты мықты етіп көрсету болғаны айдан анық. Бөлімдердің аттары да И.В.Понфиоловтың сөздерімен берілген. Біраз бөлімдері Б.Момышұлының ерлік туралы нақыл сөздерімен де аталған. Шығармада Б.Момышұлы генерал И.В.Панфилов пен қатар Брудный, Заев, Толстунов, Звягин сияқты  рота коминдерлерінің де мықтылығын атқарған істері арқылы дәлелдеп отырған. Бірінші бөлімі «Человек, у которого нет фамилии» дегеннен-ақ кім туралы екенін білу қиын емес. Кеңес үкіметі кезінде әкесінің атымен аталған жалғыз адам ол - Бауыржан Момышұлы еді. Осының өзі ұлтқа, рухқа, тілге берік екенін аңғартады. 
Сөз басында бір еске түсіріп алайын деп ғаламторды сүзіп өттім. Сонда іліккен сөзді сөз соңында жаза кетейін. «На самом деле о «Волоколамском шоссе» Александра Бека рассказывать трудно. Есть опасение не донести в отзыве тот факт, что это одна из лучших книг о Великой Отечественной войне», деген екен. https://zen.yandex.ru/media/internetwar/volokolamskoe-shosse-5d99dc0ae882c300b2f7a5ae  Сондықтан, оқуға тұрарлық кітаптардың бірі дер едім.
№16 жалпы білім беретін мектептің қазақ тілі мен әдебиеті мұғалімі: Ибраева М.Д.



